
ჩემს ორიგინალურ ნამუშევარს და არ შეიცავს სხვა ავტორების მიერ აქამდე გამოქვეყნებულ, 

აბსტრაქტი 

ზუთხისებრები იქთიოფაუნის ერთ-ერთი უძველესი წარმომადგენლებია. დღეს, მათი შავი 

ზღვის პოპულაციები გადაშენების საფრთხის წინაშეა და საჭიროებს სასწრაფო 

კონსერვაციული ღონისძიებების გატარებას.  

ისტორიულად, საქართველოში რამდენიმე საზუთხე მდინარე გვაქვს. ამ მიმართულებით, 

სამეცნიერო კვლევები კი,  მხოლოდ მდ. რიონზეა ჩატარებული. მეოცე საუკუნის 

ლიტერატურულ ნაშრომებზე დაყრდნობით, მდ. ენგური მნიშვნელობით მეორე საზუთხე 

მდინარე ყოფილა. მდინარეზე ენგურჰესის კაშხლის მშენებლობის შემდეგ, მდინარეში 

ზუთხების სატოფე მიგრაციები შეწყდა, რადგან ენგურჰესი, ამ ხნის განმავლობაში, ვერ 

უზრუნველყოფდა მდინარის ეკოლოგიურ ხარჯს. ამას ემატება ის ნაგებობები, რომლებიც 

მდინარის ქვემო წელშია აშენებული და ზუთხებისთვის გადაულახავ დაბრკოლებას 

წარმოადგენს. დღემდე არ ჩატარებულა კვლევა, თუ რა მდგომარეობაა მდინარეზე, არის, თუ 

არა შემორჩენილი ზუთხის სამიგრაციო და სატოფე ჰაბიტატები და რისი გაკეთებაა 

შესაძლებელი, მდ. ენგურში ზუთხების ანადრომული მიგრაციის აღსადგენად.  

ჩემი კვლევა ემსახურება სწორედ ამ გარემო-პირობების შესწავლას, მდინარის სხვადასხვა 

პარამეტრების გაზომვას, რომელიც პოტენციურად ჰაბიტატის შეფასებისთვის გამოდგება.  

საველე სამუშაოები ჩატარდა მდინარის ჩაყოლებაზე, მონაკვეთზე, კაშხლიდან შესართავამდე. 

ჰიდროლოგიური და ჰიდრობიოლოგიური მონაცემების მოპოვება რამდენიმე წერტილზე 

მოხდა. 

მდინარის ბოლო 20კმ მანძილზე ნაკადი მდორეა და კალაპოტი დიდ ფართობზეა გაშლილი, 

აქ ფსკერია ლამითაა დაფარული და ნაპირებზე წყალმცენარეები იზრდება. ზემო დინებაში 

სუბტრატი რიყეა, კალაპოტს შედარებით მეტი დახრილობა აქვს, მდინარე კუნძულებს 

წარმოქმნის და რამდენიმე ტოტში სწრაფად მიედინება.  

საველე გასვლებისას, ვესტუმრე მდინარის ქვემო ბიეფში არსებულ სადერივაციო დამბას. ეს 

არის დაახლოებით 5მ სიმაღლის ბარიერი. მისი დანიშნულებაა ვარდნილჰესი 1-ის 

ფუნქციონირების უზრუნველყოფა, ენგურჰესის გათიშვის შემთხვევაში. აქედან 10-15კმ 

ქვემოთ კიდევ ერთი დამბაა აგებული, რომლის ფუნქციაც ადგილობრივი მიწების სარწყავი 

წყლით მომარაგებაა. მისი სიმაღლე დაახლოებით 3-4მ-ია. 

რაც შეეხება კაშხლიდან წყლის დაღვრებს, ბოლო წლების სარეაბილიტაციო სამუშაოებიდან 

გამომდინარე, ჰესი უფრო და უფრო მეტ წყალს მოიხმარს ენერგიის გამომუშავებისთვის და 

წყლის დაღვრებიც უფრო იშვიათად ხდება, რომელსაც ხანმოკლე ხასიათი აქვს. მდინარის 

მთავარ შენაკადებს, მდ. მაგანას და მდ. ოლორს ზემოწელში, ხოლო მდ. ჯუმს ქვემო დინებაში, 

თავის წვლილი შეაქვთ მის წყლით მომარაგებაში. ეს სიცოცხლეს უნარჩუნებს მდინარის 

იქთიოფაუნის იმ წარმომადგენლებს, რომელთაც მიგრაციები არ ახასიათებთ და შედარებით 

პატარა ზომისანი არიან. მაგრამ ზუთხებისა და ორაგულების არსებობისთვის ეს საკმარისი არ 

არის.  

მდინარის ყველა ნაწილში, დაბა ჯვარიდან სოფ. დარჩელამდე, საკმარისი რაოდენობით იქნა 

მოპოვებული მაკროუხერხემლოები. ასევე ყველა წერტილზე იყო წარმოდგენილი ალოქტონი.  

მიღებული შედეგები ნათლად გვაჩვენებს ზუთხისებრებისთვის ამ მდინარეში მიგრაციის 

შეუძლებლობას, პირობებში, სადაც კალაპოტში საკმარისი წყალი არ მიედინება და 

სამიგრაციო გზაზე რამდენიმე მეტრის სიმაღლის გადაულახავი დაბრკოლებებია 

აღმართული.  

გამოსავალი შეიძლება იყოს, პირველ რიგში, წყალსაცავიდან მდინარის ქვემო ბიეფის 

ეტაპობრივად წყლის მასით მომარაგება. ამას თან უნდა ერთვოდეს სამიგრაციო გზაზე 

ფიზიკური დაბრკოლებების მოხსნა, საირიგაციო და სადერივაციო დამბებზე 

რეკომენდირებულია თევზსავალების მოწყობა.  

 

ძირითადი საძიებო სიტყვები: ზუთხი, მდ. ენგური, ენგურჰესი, სატოფე მიგრაცია. 

Abstract 

Sturgeons are one of the oldest representatives of ichthyofauna. Nowadays, their Black Sea populations 

are in danger of extinction and require urgent conservation measures. 

Historically, we have several rivers in Georgia, which host sturgeons for their spawning migration, but 

such scientific researches has been held only on Rioni River before. Based on twentieth-century 

literary works, the Enguri River was the second largest river, which host the sturgeons. After the 

construction of the Enguri Dam on the river, the sturgeon reproductive migrations stopped, because 

the Enguri HPP could not provide the ecological flow in the downstream of the river. Moreover, there 

are the buildings that are built in the lower reaches of the river and are an insurmountable barrier for 

sturgeons. So far, no research has been conducted on the conditions of the river, whether it could be 

still a sturgeon migration and spawning habitat, and what can be done to restore the anadromous 

migration of sturgeons in the Enguri River. 

The research serves to study precisely these environmental conditions, to measure the various 

parameters of the river that could potentially be used to assess habitat quality. 

Field work was carried out on the riverbed, section, from the dam to the confluence. Hydrological and 

hydrobiological data were obtained at several points. 

For the last 20km of the river the flow is slow and the riverbed is spread over a large area, here the 

bottom is covered with mud and algae grow on the banks. In the upstream the substrate is rocky, the 

riverbed has a relatively steep slope, the river forms islands and flows rapidly in several branches. 

On a field trip, I visited the diversion weir, built near village Rike. This is a barrier about 5m in height. 

Its purpose is to ensure the operation of Vardnili HPP 1 in the case, if Enguri HPP does not work. 10-

15km downstream the diversion weir, there is another dam has been built, which is responsible for 

supplying irrigation water to local lands. Its height is about 3-4m. 

As for water spills from the dam, due to the rehabilitation works of recent years, the HPP consumes 

more and more water for energy production and water spills also occur more rarely, which is of a short 

nature. The main tributaries of the river – Riv. Magana and the Riv. Olori in the upper reaches, while 

the Riv. Jumi in the lower reaches contribute to its water supply. This preserves the life of those species 

of river ichthyofauna that are not characterized by migration and are relatively small in size. But this 

is not enough for the existence of sturgeons, or salmon. 

In all parts of the river, from the town of Jvari to the village of Darcheli, a sufficient quantities of 

macroinvertebrates was catched. Allochton was also present at all points.  

The results clearly show the impossibility for sturgeons to migrate upstream the river, in conditions 

when there is not enough water flow in the riverbed and insurmountable several meter high barriers 

are built on the migration road. 

The solution may be, first of all, the gradual supply of water from the reservoir to the lower reaches of 

the river, and this should be accompanied by the removal of physical barriers on the migration route. 

მადლობა 

მადლობას ვუხდი ყველა იმ ადამიანს და ორგანიზაციას, რომლებიც მეხმარებოდნენ ნაშრომის 

მომზადების პროცესში. თითოეული მათგანისგან ვიღებდი საჭირო და დროულ დახმარებას 

და ცოდნას. ეს მნიშვნელოვანი გამოცდილებაა ჩემი სამეცნიერო კუთხით განვითარებისთვის. 

მადლობას ვუხდი ბელა ჯაფოშვილს, სამაგისტრო ნაშრომის მომზადებისა და საველე 

გასვლებზე ჩასატარებელი სამუშაოების დაგეგმვის პროცესში მნიშვნელოვანი რჩევების და 

მითითებების მოცემისათვის. 

თამარ ედიშერაშვილს, მუდმივი თანადგომისათვის, როგორც ნაშრომის წერის ყველა ეტაპზე, 

ასევე საველე სამუშაოების ჩატარებისას. 

არჩილ გუჩმანიძეს, ცოდნის გაზიარებისთვის, ასევე მაკროუხერხემლოების მოპოვების და 

თევზჭერის მიზნით ველზე ჩატარებული ერთობლივი სამუშაოებისთვის. 

ბატონ ლაშა ბიბიჩაძეს, საველე სამუშაოების ორგანიზების, საჭირო აღჭურვილობით 

დახმარებისა და ტრანსპორტირებისთვის, ასევე მნიშვნელოვანი რჩევებისა და ინფორმაციის 

მოწოდებისთვის. 

ლევან მუმლაძეს ნაშრომის აკადემიურ სტილში მომზადების პროცესში მოცემული 

მითითებებისათვის. 

რადუ სუჩუს (Radu Suciu) და პოლ მოლნარს (Paul Molnar) საველე სამუშაოების დაგეგმვის 

პროცესში მოცემული რჩევებისათვის. 

იქთიოლოგიის განყოფილებას საველე სამუშაოების ჩატარებისთვის საჭირო აღჭურვილობით 

უზრუნველყოფისათვის. 

ენგურჰესის ადმინისტრაციას, მდ. ენგურის წყლის რეჟიმზე, ასევე ენგურჰესის ოპერირებაზე 

და წყალსაცავის სტატისტიკურ მონაცემებზე საჭირო ინფორმაციით უზრუნველყოფისათვის. 

გარემოს ეროვნულ სააგენტოს, მდ. ენგურის საშუალოწლიურ ხარჯებზე საჭირო ინფორმაციის 

მოწოდებისათვის. 

თითოეულ მეთევზეს, რომელმაც სოციალური კვლევის დროს ჩემთან ითანამშრომლა და 

საჭირო ინფორმაცია მომაწოდა მდ. ენგურში გავრცელებულ სახეობებზე.  

 

 

 

 

 

 


